
ТАҚРИЗИ
муқарризи расмӣ ба рисолаи номзадии Назарзода Ҷумахон Шамс дар мавзӯи 
«Таърихи тиб ва тандурустӣ дар Ҷумҳурии Тоҷикистон дар замони 
истиқлолият» барои дарёфти дараҷаи илмии номзади илмҳои таърих аз рӯйи 
ихтисоси 07.00.10 - таърихи илм ва техника (таърихи тиб)

Рисолаи диссертатсионии Назарзода Ҷумахон Шамс натиҷаи таҳқиқоти 

илмӣ-тахассусие мебошад, ки ба масъалаҳои мубрами таърихи тиб ва 

тандурустӣ дар Ҷумҳурии Тоҷикистон дар замони истиқлолият бахшида 

шудаасст. Дар асоси омӯзиши мавзӯи баррасишаванда, хулосаҳои бобҳои он, 

хулосаи умумӣ ва натиҷаҳои ҳосилкардаи муҳаққиқ, бояд гуфт, ки таҳқиқоти 

мазкур бо тахассуси 07.00.10 - таърихи илм ва техника (таърихи тиб ва 

тандурустӣ) мувофиқати комил мекунад.

Мубрамият ва аҳамияти назариявию амалии масъала. Мавзӯи 

рисолаи номзадии Назарзода Ҷумахон Шамс, воқеан яке аз масъалаҳои 

мубрами таърихи илм ва техника (таърихи тиб ва тандурустӣ) ба шумор 

меравад, ки аз рӯи рамзи 07.00.10 аввалин рисолаи номзадӣ дар даврони 

соҳибистиқлолияти кишвар ба шумор меравад ва ҳам аз ҷиҳати илми тиб ва 

ҳам аз ҷиҳвти илми таърих камомӯхташуда ва рӯзмарра мебошад. Таърихи 

тиб ва тандурустӣ, аз ҷумла таърихи тибби Шарқи исломӣ ва ба хусус 

таърихи тибби тоҷикон яке аз масъалаи муҳими илму фарҳанг ба шумор 

меравад ва дар замони муосир, барои Тоҷикистони соҳибистиқлол хеле 

муҳим мебошад. Бояд гуфт, ки таърихи тиб ва тандурустӣ барои азхудкунии 

донишҳои тиббӣ аҳамияти хосеро доро мебошад, аз ин рӯ таҳқиқоти муаллиф 

аз аҳамияти назариявию амалии арзандае бархӯрдор аст.

Маҳз бад-ин ҷиҳат гуфтан метавон, ки рисолаи муаллиф ба яке аз 

масъалаҳои камомӯхташудаи таърихи илм ва техника (таърихи тиб ва 

тандурустӣ) - таърихи пайдоиши донишҳои тиббӣ ва инкишофи он аз 

замонҳои қадим то замони муосир дар Ҷумҳурии Тоҷикистони 

соҳибистиқлол бахшида шудааст.



Матни рисола пурра инъикоскунандаи мазмуну мундариҷа ва мақсадҳои 

дар мавзӯъ баррасишаванда мебошад. Рисола аз муқаддима, се боби иборат 

аз 7 параграф, хулосаҳои ҷудогонаи ҳар боб, хулосаи умумӣ ва рӯихати 

адабиёт ва як замима иборат мебошад.

Дар муқаддимаи диссертатсия интихоби мавзӯъ, объект, дараҷаи 

омӯзиш, аҳамияти назариявию амалии диссертатсия, ҳадаф ва вазифаҳои 

таҳқиқ, пойгоҳи таҳқиқ ва марҳилаҳои омӯзиши он, эътимоднокӣ ва 

навгонии илмии рисола возеҳ муайян карда шудааст.

Дар боби аввал “Мухтасар аз таърихи донишҳои тиббӣ дар Дунёи 

Қадим”, ки аз 2 параграф иборат аст муаллиф дуруст ва асоснок қайд 

кардааст, ки унсурҳои ибтидоии донишҳои тиббй дар кишварҳои Шарқи 

Қадим: Бобулистон, Миср, Ҳиндустон ва Чини Қадим вуҷуд доштанд. 

Диссертант дар параграфи думи боби аввал нақши донишмандони Юнони 

Қадим ва Рими Қадимро дар густариш ва инкишофи донишҳои тиббӣ 

баррасӣ намуда, фаъолияти Буқроти Косӣ (Гиппократ (460-377 п.а.м) ва 

Ҷолинуси Қалузӣ (Гален Клавдий, 131-217)-ро пурратар таҳлил кардааст. 

Муаллифи диссертатсия, албатта, аз номи дигар донишмандони соҳаи тиб ва 

тандурустии Юнону Рими Қадим ба монанди Асклепион, Гераклид, Геродик, 

Продик, Книдос, Архагетус, Темисони Лаодикейӣ, Корнелий Селс, Сорани 

Эфесӣ ва дигарон низ ёдовар шудааст, вале, ҳаройина, меҳвари асосии 

омӯзиши таълимоти тиббии Буқроту Ҷонилус қарор гирифтааст.

Дар боби аввали диссертатсияи худ Назарзода Ҷумахон Шамс сабабҳо ва 

зарурати пайдоиши донишҳои тиббиро дар кишварҳои Шарқи Қадим дуруст 

мавриди баррасӣ қарор додааст.

Дар боби дуюм “Инкишофи тибби тоҷикон дар дунёи қадим ва асрҳои 

миёна”, ки аз се параграф иборат аст, бевосита баъзе дастовардҳои пизишкии 

ниёгони форс-тоҷик аз назари тиб ва тандурустии муосир мавриди баррасии 

муҳаққиқ қарор гиифтааст. Дар боби мазкур сухан аз унсурҳои тиб ва 

табобатии мардумии тоҷикон, тибб ва табобат дар маркази илмии 

“Гундишопур” меравад ва саҳми ниёгони асримиёнагии форс-тоҷик дар 



инкишофи илми тиб дар мисоли фаъолияти Абубакр Муҳаммад Закариёи 

Розӣ, Шайхурраис ва Шарафулмулк Абӯалӣ ибни Синои Балхии Бухорӣ, 

Абубакр Рабеъ ибни Аҳмад Ахвайнии Бухорӣ, Абулҳасан Алӣ ибни Раббон 

Марвазии Табарӣ, Абу Мансур Ҳасан Қамари Бухорӣ, Алӣ ибни Аббоси 

Маҷусии Аҳвозӣ, Ҳаким Майсарии Хуросонӣ, Абу Мансур Муваффақ ибни 

Алии Ҳиравӣ, Абурайҳон Муҳаммад ибни Аҳмад Берунии Хоразмӣ, 

Шарафуддин Абулфатҳ Сайид Исмоили Ҷурҷонӣ махсусан қайд карда 

мешавад.

Боби сеюми диссертатсия ки гуфтан мумкин аст ҷавҳари рисола ба 

ҳисоб меравад, “Илми тиб дар Ҷум^урии Тоҷикистон дар марҳилаи муосир” 

ном дошта, аз ду параграф “Мухтасар аз мақом ва манзалати Тоҷикистон дар 

илми тиб дар ҳайати Иттиҳоди Шӯравй” ва “Тиб ва тандурустӣ Ҷумҳурии 

Тоҷикистон дар замони истиқлолият” иборат аст. Дар боби мазкур 

диссертант бо ифтихор ва адолатмандона аз номи табибони шинохтаи 

кишвар Комил Тоҷиевич Тоҷиев, Яҳё Абдуллоевич Раҳимов, Ҳамид 

Ҳусейнович Мансуров, Минҳоҷ Ғуломович Ғуломов, Юсуф Баширхонович 

Исҳоқӣ, Азамат Солиевич Раҷабов, Ғиёсуддин Қутбудинович Меъроҷов, 

Каримхон Муродович Қурбонов, Рофиев Ҳамдам Қутфиддинович, 

Убайдулло Абдуллоевич Курбонов, Алиҷон Ҷӯраевич Ғоибов, Гулзода 

Мамадшо Қурбоналӣ, Аламхон Ахмедович Ахмедов, Нусратулло 

Файзуллоевич Файзуллоев, Абдуллозода Ҷамолиддин Абдулло ва дигарон 

дар таърихи тибби ҷумҳурӣ ва хориҷ аз он таъкид кардааст.

Ҷиҳати ҷолибӣ ва мубрамияти мавзӯи интихобкардаи Назарзода Ҷ.Ш. аз 

он иборат аст, ки натиҷаҳои омӯзишии он дар таърихи тамаддуни тоҷикон 

абадй боқй хоҳад монд ва худи диссертант ҳам боби асосии рисолаашро бо 

таваҷҷӯҳ ва суханронии Президенти Ҷумҳурии Тоҷикистон дар аҳамият ва 

пешравии соҳаи тиб ва тандурустӣ ҷамъбаст кардааст, ки ба андешаи камина, 

қобили дастгирӣ ва ҳатто инкишофи минбаъдаи мавзӯъ ба шумор меравад.

Рисолаи Назарзода Ҷ.Ш. ғайр аз арзиши илмӣ-назариявӣ, маърифатӣ, 

инчунин аҳамияти амалй дорад, ки муаллиф дуруст ва чунин қайд кардааст: 



натиҷаҳои тадқиқотро ҳангоми таълифи тадқиқоти ҷамъбастӣ оид ба 

таърихи тиб ва тандурустӣ дар Тоҷикистон ва берун аз он, ҳангоми 

хондани фанҳои элективӣ ва курсҳои махсус дар донишкадаву 

донишгоҳҳо ва коллеҷҳои тибби кишвар, хусусан ҳангоми хондани 

курси “таърихи тиб” метавон истифода бурд.

натиҷаи омӯзиш метавонад дар шакли мақолаҳои илмӣ, илмию методӣ 

барои донишҷӯёну унвонҷӯён, магистрантон ва докторантони РЫЭ барои 

навиштани рисолаҳои тахассусӣ хизмат кунад;

инчунин натиҷаи корро омӯзгорони мактабҳои таҳсилоти умумӣ ва 

устодону омӯзгорони муассисаҳои таҳсилоти олию миёнаи махсуси 

кишвар ва ҳамчунин кормандони соҳаи тиб метавонанд дар фаъолияти 

ҳамарӯзаи худ истифода баранд.;

аз натиҷаи таҳқиқот, албатта дар навиштани монографияҳо ва 

маҷмӯаҳои тахассусӣ муҳаққиқони соҳаи таърихи тиб метавонанд васеъ 
истифода баранд.

Нуктаҳои ҳимояшавандаи диссертатсия:

таҳаввул ва инкишофи таърихи тиб ва тандурустӣ дар Ҷумҳурии 

Тоҷикистон, ташаккули омӯзиши фанни “таърихи тиб” ва самаранокии 

истифодаи он ҷиҳати омӯзиши донишҳои тиббӣ барои бунёди ҷомеаи 

нав дар ҷумҳурӣ манфиатовар мебошад;

таърихи азхудкунии донишҳои тиббӣ, фаъолияти табибон ва 

донишмандони соҳаи тиб ва тандурустӣ дар ҷумҳурӣ, хусусан дар 

замони соҳибистиқлолият, таъсиси муассисаҳои илмӣ, ташаккули 

мутахассисони соҳаи тиб ва тандурустӣ дар ҷумҳурӣ мебошанд;

дар азхудкунии донишҳои тиббӣ дар соҳаи тандурустӣ саҳми 

мутахассисони соҳа босазо аст, ки арзёбӣ, нишон дода тавонистану қадр 

кардани онҳо, инчунин ба ҷомеа расонида тавонистани ҳадафу қимати 

кори онҳо вазифаи муаррихони илм аст, ки ин масъала дар рисолаи 

мазкур ҳатталимкон баррасӣ гардидааст;



- тайёр кардани мутахассисони соҳаи тиб ва тандурустӣ омили муҳимми 

инкишофи илму техника дар ҷумҳурӣ мегардад, ки ба эъломияи 

бистсолаи рушди илмҳои риёзӣ, табиӣ ва техникӣ созгор аст;

- ташаккул ва рушди таърихи тиб ва тандурустӣ дар Тоҷикистон маҳсули 

меҳнати донишмандони табиб ва махсусан мутахассисони соҳаи 

таърихи илми тиб ба шумор меравад;

- таҳқиқ ва таҳлили рисолаҳои илмии донишмандони асримиёнагии форс- 

тоҷик, ки ба инкишофи минбаъдаи тиб ва маълумоти тиббӣ ҳам дар 

кишварҳои Шарқи мусулмонӣ ва ҳам дар Аврупои лотинии асримиёнагӣ 

таъсир расонидаанд.

Муаллиф дуруст қайд кардааст, ки донишмандони соҳаи тиб ва 

тандурустии Ҷумҳурии Тоҷикистони соҳибистиқлол ҳам посдорандаи номи 

неки ниёгон буда, ҳам худашон барои ояндагон, насли ҷавони пешаи тибро 

интихобкарда бечуну чаро намунаи ибрат мебошанд.

Умуман диссертатсия бо забони содаю фаҳмои илмӣ таълиф гардида, 

вазифаю ҳадафи мавзӯъро пурра тавсиф мекунад.

Дар баробари муваффақиятҳои назаррас ба сифати эрод чанд нуктаро 

таъкид кардан ба манфиати кор хоҳад буд.

1. Номи табибони Юнон ва Рими Қадим дар диссертатсия на як бор ҳам 

дар шакли аврупоӣ ва ҳам дар шакли тоҷикии он қайд шудааст. Як маротиба 

овардани шакли аврупоии онҳо кифоя аст.

2. Ба фикри мо таҳлили таърихии осори тиббии табибон- 

донишмандони замони шӯравии Ҷумҳурии Тоҷикистон ва ёдоварии мактаби 

илмии онҳо, қиммати таҳқиқоти ҷолибро боз ҳам ҷолибтар мегардонид.

3. Дар рисола ва автореферат, ба назари мо, хатогиҳои имлоӣ ва услубӣ 

ба назар мерасанд.

Албатта эродҳои овардашуда ҷузъӣ буда, ба арзиши диссертатсия 

таъсире надоранд ва муаллиф метавонад дар пажӯҳишоти баъдинаи худ 

онҳоро ба назар гирад.



Мазмуну муҳтавои рисола бо фишурдаҳои он, ки ба забонҳои тоҷикӣ ва 

русӣ таълиф гардидаанд, мувофиқати комил дошта, мундариҷаи корро якҷоя 

бо мақолаҳои таълифнамудаи унвонҷӯй пурра инъикос мекунанд, ки 

фарогири 12 ададанд ва аз ҷумла 7 номгӯи онҳо дар нашрияҳои 

тақризшавандаи КОА назди Президенти Ҷумҳурии Тоҷикистон ва КОА 

назди Вазорати илму маорифи Федератсияи Русия чоп шудаанд.

Рисолаи диссертатсионии Назарзода Ҷумахон Шамс дар мавзӯи 

«Таърихи тиб ва тандурустӣ дар Ҷумҳурии Тоҷикистон дар замони 

истиқлолият» тадқиқоти илмӣ-тахассусии анҷомёфта ҳисобида шуда, арзиши 

назарӣ ва амалии воло дорад ва ҷавобгӯ ба талаботи КОА-и назди 

Президенти Ҷумҳурии Тоҷикистон аст ва муаллифи он сазовори соҳиб шудан 

ба дараҷаи илмии номзади илмҳои таърих аз рӯйи ихтисоси 07.00.10 - 

таърихи илм ва техника (таърихи тиб ва тандурустӣ) мебошад.

